
«Туризмда сармоя сиёсати» ўқитилиши алоҳида  аҳамиятга эга. «Туризмда сармоя сиёсати»ни  

КИРИШ 
 

"Туризмда  сармоя сиёсати" фани туризм йўналишида, менежмент 

(Туризм) йўналишларида таълим олаётган талабалар учун мўлжалланган. 

Ушбу фаннинг мақсади Ўзбекистонда "Халқаро туризм"нинг давлатлараро 

муносабатлар ва ўзаро алоқалар тизимида  сармоя сиёсати, ўрни ва 

резервларини аниқлашдан иборатдир. 

Ўзбекистон бозор иқтисодиёти ва фуқаролик жамияти ривожланган 

ҳуқуқий демократик давлат қуриш, жаҳон ҳамжамиятига тараққий топган 

давлат сифатида қўшилиш йўлидан бормоқда. Республикада жаҳоннинг 

барча мамлакатлари билан ҳар томонлама халқаро иқтисодий алоқаларни 

ривожлантириш ва кенгайтиришга йўналтирилган изчил сиёсат амалга 

оширилмоқда. Хорижий мамлакатларнинг кўпчилиги билан иқтисодий, 

сиёсий ва маданий соҳаларда ҳамкорлик ривожланмоқда. Ўз даврида 

тараққий этган ва ҳозирда юқори ривожланган етакчи давлатлар тажрибаси 

республикамиз учун ниҳоятда қимматлидир. 

Республикада туризм индустриясини ривожлантириш учун янги 

йилларни интенсив равишда тўплаш ва ўзлаштириш ҳамда шу асосда бутун 

хўжалик механизмини ўзгартиришнинг истиқболли дастурини 

шакллантириш зарур. Бу жараён кўпроқ даражада мақсадга йўналтирилган 

ҳолда бориши учун турли-туман усуллар, иш юритиш шакллари таҳлил 

қилиб чиқилди, чет эл тажрибасидан фойдаланилди. 

“Ўзбекистон Республикасида 2006-2010 йилларда хизмат кўрсатиш 

сервис соҳасини ривожлантиришни жадаллаштириш чора –тадбирлари 

тўғриси”да Ўзбекистон Республикаси Президентининг қарорига асосан 

сўнгги йилларда хизмат кўрсатиш сервис соҳаларини ривожлантириш бўйича 

изчил чоралар кўрилмоқда. Ўзбекистон Республикасида хизмат кўрсатиш ва 

сервис соҳасини ривожлантиришнинг асосий йўналишларидан бири 

ҳисобланган хизматлар кўрсатиш соҳасида тадбиркорларнинг фаоллигини 

янада кучайтириш учун қулай шарт-шароит яратиш, жумладан, бу борадаги 

расмиятчилик тўсиқларини бартараф этиш ва шу асосда хизматлар 

хажмининг юқори суратларда ўсишини таъминлаш ҳамда 2010 йилгача 

уларнинг ЯИМдаги улушини 49 % етказиш  лозим. 

Республика Президентининг 2005 йил якунларига бағишланган  

йиғилишидаги  маърузасида ҳам иккинчи муҳим устувор йўналиш —

таркибий ислоҳотлар ва иқтисодиётни модернизациялашни янада 

чуқурлаштириш, унинг кўламини кенгайтириш, хорижий инвестицияларни 

жалб қилиш учун зарур шароитларни яратишдан иборатдир деб таъкидлаб 

ўтган эди
1
. 

Кўпгина таркибий қисмлардан ташкил топган туризм соҳасининг 

йўналиши барча жабҳага эътибор қаратишни талаб қилади. Бу фаолиятда 

"Буюк Ипак Йўли" туризм йўналишининг имтиёзли равишда  моддий-техник 

                                                      

1
.Каримов И.А. “Эришилган ютуқларни мустаҳкамлаб, янги марралар сари изчил ҳаракат қилишимиз 

лозим”.// Халқ сўзи. 2006 йил 11 февраль. 


